
Արևե լա գիտությունը ծանր կորուստ կրեց. 1999 թ. մայիսի 2 ֊ ի ն 

կյանքից Հեռացավ ականավոր գիտնական, պատմաբան, բանասեր, լեզվա-

բան Ւգոր Միխայլովիչ Դյակոնովը՝. 

Ի. Դյակոնովր ծնվել է 1915 թ. Հունվարի 12-ին, Պետերբուրգում, 

մտավորականի ընտանիքում՛. Նրա մանկությունը և պատանեկությունը 

մեծ մասամբ անցել են Նոբվեգիայում, որտեղ Հայրը ԽորՀրգային Ռուսաս-

տանի, իսկ ասլա ԽորՀրգային Միության առևտրական ներկայացուցիչն 

էր՛. 1932-1936 թթ. ուսանել է Լենինգրագի պատմա-լեզվա-փիլիսոփայա-

կան ինստիտուտի ն ա էս պատմական, իսկ ապա լեզվաբանական բաժնում՛ 

Ւն и տ ի տ ո ւտն ավարտելուց Հետո Ւ. Դյակոնովը աշխատանքի է անցնում 

Պետական էլւմիտաժի Հին Արևելքի բաժնում՛. Աշխատանքն ը նգմի^վեց 

Հայրենական պատերազմի ժամանակ, որի ընթացքում նա թարգմանիչ էր 

Կարելյան ռազմաճակատում՛. Պատերազմից Հետո նա վերսկսեց իր աշխա-

տանքը էրմիտաժում, զուգակցելով այն մանկավարժական գործունեու-

թյան Հետ Լեն ին գր ագի Համալսարանում, իսկ Հետագայում տեղափոխվեց 

ԽՍՀՄ Արևել տգիտության ինստիտուտի Լենինգրադի բաժանմունքը, որ-

տեղ աշխատեց մինչև կյանքի վերջին տարիները: 

Ի. Ղյակոնովի գիտական գործունեության ոլորտը թե ժամանակա-

գրական (մ.թ.ա. III Հազարամյակից մինչև մեր թվականությունը) և տա-

րածական (ամբող^ Առածավոր Ասիան) և թե' թեմատիկ առումով (պատ-

մություն, բանասիրություն, լեզվաբանություն, իրավագիտություն, աղբ-

յուրագիտություն, դիցաբանություն, սոցիալական Հոգեբանություն և 

այլն), այնք ան լայն է, որ դրանք թվարկելիս անդամ անխուսափելի են 

բացթո ղո ւմն երր՛. Ւ• Ղյակոնովի դրեթե բոլոր աշխատությունները и եղան ի 

դիրք են ՀինարԼւելադիտական ամենատարբեր ուղղությունների մասնա-

գետների համար՛. Այդսլիսին է, մ ա սն ա վո ր ա սլե и, «Языки древней Пе-
редней Азии» (1967) գիրքը, որում շարադրված են Հին Առածավոր Ասիա-

յի րոլոր ոչ Հնդեվրոպական լեզուների քերականությունները 

Վաստակաշատ գիտնականն իր լեզվագիտական աշխատություննե-

րում արծարծել է Հին Արէլելքի լեզուների տ ի սլա բան ո ւթյ ան, ինչպես նաև 

ծագումնաբանության խնգիրներր, առա£ քաշելով այգ լեզուների ծագման 

մասին վարկածն եր, որոնք Հետագայում Հաստատվեցին այլ մասնագետնե-

րի Հետազոտություններով՛ Ւ• Ղյակոնովի աշխատանքի արդյունքն Է լեզ-

վաբանության մե^ նոր ո ւզզո ւթյ ան Համեմատական խ ո ւո.ի-ո ւր ա ր տ ա գի-

տության ստեղծումը՝. Նշանակալի Է նրա ավանգլ7 սեմա-քամյան (աֆրա-

սիական) լեզուների դասակարգման գործում, որն իր արտաՀայտությոլնն 

Է գտել «Afrasian Languages» (1988) գրքում և իր մասնակցությամբ ու 

խմբագրությամբ կազմված աֆրասիական լեզուների Համեմատական բա-

ռարանի պրակներում՛. Ի. Դյակոնովի ուշադրությունից չեն վրիպել նաև. 

դրի առաջացման խնգիրներր Մի^ագետքում: Ուշագրավ Է նրա կողմից ա-

ռա£ քաշած թեզը ուրարտական սեսլադրի խ ո ւռի֊խ ե թա կան ակունքների 

մասին, ինչսլես նաև այն դրույթր, որ աքեմենյան սեսլագիրր մեդական 

ծագում ունի: 

Որքան Էլ որ նշանակալի և կարևոր լինեն Ւ. Դյակոնովի տարբեր 

բնագավառներում կատարած Հետազոտությունները, նա, ինչսլես որ ինքն 

Էր Հաճախ կրկնում, նախ և առա£ սլատմաբան Էր 1լ իր ստեղծագործու-

թյան արդյունքներր վերջին Հաշվով ծառայեցնում Էր սլա տ մական իրողու-

թյան և պրոցեսների ճանաչմանլւ՛. Ւ• Դյակոնովի փայլուն Էրուդիցիան, 

խորաթափանց Հայացքր և սինթեզելոլ բացառիկ կարողությունը թույլ Էին 

տալիս նրան օրինաչափություններ տեսնել և պա տմա կան պատկերը վերա-

կանգնել առածին Հայացքից ցաք ու ցրիվ փաստերի ետևում: Նրա այդ 

տաղանդը առավել ցայտուն կերպով դրսևորվեց " Предыстория 

армянского народа" (1968) գրքում՝. Ւր այդ աշխատության մե£ նա 

ցույց տվեց, որ Հայ ժողովրդի բնօրրանը Հայկական լեռնաշխարՀն Է, որը 

խուռի-ուրարտական, խեթա-լոլվական, Հայկական և այլ Հնդեվրոպական 

ցեղերի յուրատեսակ մի խառնարան Էր՛. Ւ- Ղյակոնովի ստեղծագործության 

մե£ կարևորագույն տեղ են գրավում Հինարևելյան Հասարակությունների 

կառուցվածքի և. սոցիալ-տնտեսական կացության Հարցերը: Այդ խնդիրնե-

րին են նվիրված "Земельные отношения в Ассирии" (1949), 

"Общественный и государственный строй древнего Двуречья. 
Шумер (1959) գրքերը և մի շարք Հիմնարար Հոդվածներ՛. Տարիների ըն-

թացքում ձևավորվում և բյուրեղանում Է Ի. Դյակոնովի Հին աչխարՀի 

պատմության այն կոնցեպցիան, որով մերժվում Է այսպես կոչված «ար-

տադրության ասիական եղանակը» և շեշտվում է արտագրության միաս-

նական եղանակի գոյությունը Հին աշիւարՀում: 

Ւ• Դյակոնովը օժտված էր ոչ միայն մեծ Հետաղոտողի, այլև բանաս-

տեղծի տաղանդով, որի Հավաստումն են Հինարևելյան գրականության գո֊ 

Հարների «Գիլգամեշ» բաբելոնյան էպոսի, եբրայական «Երգ երգոց»-ի և 

«Ժողովողի գրքի» բանաստեղծական թարգմանությունները՛. 

Ի. Դյակոնովը ոչ միայն գիտնական էր, այլև գիտության փայլուն 

կազմակերպիչ: Նրա ղեկավարությամբ և գործուն մասնակցությամբ 

ստեղծվել են բազմաթիվ կոլեկտիվ աշխատություններ. 3&K0HbL Вйви-
лонии, Ассирии и Хеттского царства" (1952), "История древнего 
мира" (I-III, 1982), "История древнего Востока" (մաս I, 1983), "Ис-
тория древнего Востока" մատենաշարը, Երևանում Հրատարակվող 

"Древний Восток" պարբերական ժողովածուն և շատ ուրիշներ՛. 

Ան գնա Հա տելի է Ւ. Դյակոնովի ավանդը մասնագետների պատրաստ-

ման գործում՛. Ուսուցչի նրա տաղանդը դրսևորվեց դեռ. երիտասարդ տա-

րիներին: Դրա արդյունքն է խորՀրդային Հինարևելագիտական դպրոցի 

ստեղծումը, որի ներկայացուցիչներր աշխատում են նախկին ԽորՀրդային 

Միության Հինարևելագիտական բոլոր կենտրոններում, ինչպես նաև 

գրսում: Ւ. Դյակոնովի Հիշատակի առա| մեծապես պարտավորված է նաև 

Հինարևելյան քաղաքակրթությունն ուսումնասիրող Հայկական դպրոցը 

անմիջականորեն կամ նրա աշակերտ ակադ. Դադիկ Սաբգսյանի միջնորդա-

վորմամբ՝. Ւ. Դյակոնովին իրենց ուսուցիչն են Համարում նաև շատ գիտ-

նականներ, որոնց բախտ չի վիճակվել անմիջականորեն աշակերտելու 

նրան՛. 

Ականավոր գիտնականի, բազմատաղանդ, ազնվագոլյն, Հազվագ-

յուտ Հմայքի տեր մարդու լուսավոր կերպարը միշտ վառ կմնա նրա գոր-

ծընկերների, աշակերտների և բոլոր ճանաչողների սրտերում՝. 

Մ. Լ. իյԱՉԻԿՑԱՆ 

« Պ ա տ մ ա - բ ա ն ա ս ի ր ա կ ա ն հանդեսի» խմբագրությունը խորապես վ շ տ ա ց ա ծ 
է հին լեզուների և քաղաքակրթությունների խոշորագույն հ ե տ ա զ ո տ ո ղ 
պ ր ո ֆ . Ի. Մ. Դյակոնովի մահվամբ: Հանգուց յալը մեր վաղեմի ա շ խ ա տ ա կ -
ցողն էր և ա կ ա դ . Մ. Գ . Ն ե ր սի պանի գ ն ա հ ա տ վ ա ծ բարեկամը: 

ՊԲՀ-ի Juifp. խ ո ր հ ո ւ ր դ 


